
實力飛駒靠得住

千真萬確溫舊夢

辣得寶打開勝門

嫡愛寶首映谷草出擊

今晚跑馬地舉行國際騎師錦標賽，九場賽事採用B跑
道向後移欄進行，模式對於能跟好位的中內檔馬幾乎佔
到壓倒性優勢，排外檔全程被頂外疊蝕位，很少能夠蝕
得起而衝得勁，反觀前置型跑法卻容易賺到形勢，往往
因利乘便在同賽以中駟身份贏上駟。頭場開跑時間為晚
上六時三十分，以下是筆者的各場心水提供。

第一場「樂家將」上場谷中一
哩大熱屈居第四名，今次操好捲
土重來不容再失。
第二場「海之濤」服役八捷全

在谷中一千米，路程專家在此傲
視同群。
第三場「嫡愛寶」賽前贏大

閘，現轉谷賽來意不善。

第四場「聖驛善」八歲馬近三
場兩勝，再戰谷中可再建奇功。
第五場「開心健康」上季在國

際騎師賽日於谷中一哩開齋，今
次上陣提防歷史重演。
第六場「喜盈盈」上季正在國

際騎師賽日贏谷中千二開齋，看
馬房部署有重施故技之意。

第七場「信是有緣」今季四戰
得一冠三殿，密密跑匆匆再戰必
定盡用一時。
第八場「騰煌」剛在谷草一哩

爆冷，今再戰三班可乘勝追擊。
第九場「太陽喜喜」剛在其士

盃千六米影相僅敗，今次易地加
程決心收復前失。

今次夜賽初出馬只得一匹
「智有心得」，牠曾因健康問
題退出過比賽，近況也普通，

初出難有作為，舊馬之中，有兩匹初到窄場作賽的蔡
廄馬可留意，分別是「嫡愛寶」及「首映」，牠們能
否應付谷草場地，在此不妨一看牠們的血統背景。
第三場、第三班、一二○○米。蔡約翰初跑谷草馬

「嫡愛寶」，其父Shocking，屬○五年棗色澳洲馬，
源自Street Cry一族，曾經贏過七仗，路程由千三至三
千二百米，當中包括墨爾本盃在內兩場一級賽，同父
馬有「翔惑」。其母Our Chickaroonie，屬二千年栗色
紐西蘭馬，源自Groom Dancer一族，只跑過一次，至
今誕下五胎，兩駒有取勝紀錄。「嫡愛寶」雖然初跑
谷草，但其能跟擅鬥性能，估計窄場一樣合腳法，馬
房賽前再替此駒試埋泥地大閘才跑今場，必有見地，

可以作為重心馬看待。
第四場、第四班、一○○○米。蔡約翰的「首

映」，其父Dylan Thomas，屬○三年棗色愛爾蘭馬，
源自Danehill一族，本身曾經贏過十仗，路程由千四至
到二千四百米，包括多場一級賽，在港同父馬有「路
路發」、「新力風」及「愛美麗」等。其母More
Than Sum，美國馬贏過一
場千一米泥地，以一放到
底姿態取勝。以其同父馬
「路路發」在谷中的表
現，相信「首映」也必合
窄場進取，加上本身前速
飛快擅長領放，在谷草屬
一大優勢，故不需擔心其
適應問題。

上個禮拜六韋達
應邀出戰西澳洲雅
士閣馬場角逐一級
賽千八米，佢騎隻

Scales of Justice，直路透出之後，諗住以勁勢
過終點，但終點前一步韋達停止推騎，而呢
個時候澳洲仔連達文騎隻「高層明星」死纏
爛打，點知就喺韋達終點前停手推騎一刻，
搞到韋達影相飲恨得亞軍，賽後韋達話睇錯
終點，當地馬會高層要另定日期研訊。其
實，翻睇呢次輸馬條片，無疑終點前佢過早
停止催策，但唔覺得佢會睇錯終點，事關佢
貼住條欄跑，終點線位基本上就喺佢隔離，
假如咁都睇錯，咁就真係要驗吓對眼。點解
佢咁早停手？有心水清人士分析，主要係佢
體能唔夠，宜家韋達四十幾歲，舟車勞頓影
響體力之外，跑千八米一級賽，大家馬匹實
力相近，唔拚到最後一口氣都唔得，韋達全
程留放跑到一絕，只係輸收尾呢步，可以話
人算不如天算，大家如果有睇呢條片，韋達
俾連達文過咗之後，仲好狼狽咁騎番幾步，
好可惜嗰陣時經已過晒終點，啲人咪以為佢
睇錯終點囉。
講睇錯終點，柏寶同樣有類似鏡頭，不過

佢冇大意輸馬，卻係真真正正輸馬，呢次就
發生喺本地賽「太陽喜喜」身上，上次跑田

草千六米，柏寶騎「太陽喜喜」末段透出之
後，鞍上人集中注意力，力拒外檔隻「縱橫
大地」衝刺，終點一刻佢真係鍊贏咗「縱橫
大地」，但企身歡呼之際，原來冷不提防由
祈普敦所騎之「勢必跑」已從內欄竄上，終
點前一齊叮噹影相，結果影贏埋，呢鋪柏寶
可以話瘀到爆。
賀賢對柏寶上次贏唔到「太陽喜喜」都有

啲微言，近日賀賢對今次夜賽戰馬「太陽喜
喜」及「歡悅星」（圖2號）非常緊張，周一
排位朝大約五點半，佢專登安排呢兩隻馬喺
沙圈地堂拍踱，「歡悅星」由副練李兆錚主
持，「太陽喜喜」則由馬房經驗騎馬人劉家
泰試，賀賢在場親自監督，兩隻馬下午再被
安排游水及照燈。「太陽喜喜」今次競逐谷
草千八，倉主好有信心隻馬能夠應付，至於
「歡悅星」上次得第三輸俾「威風霸皇」及
「確威龍」，今次倉主再俾機會柏寶，希望
騎者醒定啲，可以替呢兩隻馬贏馬補鑊。

瑰麗傳奇方仔緊張
方嘉柏近日好緊張「齊齊健康」同「瑰麗

傳奇」，近兩日均見佢親自喺機坪睇兩駒拍
踱。「齊齊健康」近兩仗由雷神取得一冠一
季，今次雷神雖然唔騎而換上何澤堯操刀，
但馬房認為匹馬狀態冇問題，仍具三甲本
錢。至於「瑰麗傳奇」上次由雷神贏完，今
次一樣由佢騎番，且續跑贏馬路程谷草千八
米，其實，方仔有問過幕後會唔會將呢隻馬
轉去大場上陣，或有意出戰一啲大錦標場
合，結果所得到答案，只係順其自然，而經
幕後客觀分析，如果跑大場，多數會遇到大
摩及老蔡嘅惡馬，所以都係留守跑馬地，等
分數進一步調升，再無適合賽事才部署出沙
田。而「瑰麗傳奇」過往一對前腳有過疏仙
毛病，所以馬房好小心咁處理，要經常打水
腳包治理。今次賽前準備，除操練認真外，
亦都搵埋獸醫檢查清楚雙腳健康狀況，據知
一切良好，現時經已唔使打水腳包，尾場
「瑰麗傳奇」隨時同「太陽喜喜」串Q返
來，不妨一試。

第五班、一六五○米。
「樂家將」上賽初跑谷草

一哩嫌放得太快，沿途沒有回氣位，
最終只落後頭馬「天賦致寶」不足一
乘，表現其實可以收貨，汲取一次寶
貴教訓，今次如有番一次理想留放，
乘這陣子狀態狂勇可拚出頭。「齊齊
健康」忠心體健耐拚屬最大賣點，雖
然轉到非性能所擅長的谷草，威脅力
難免銳減，然而拖一注卻不能慳。
「辣得寶」能力在五班有上風感，只
是連場跑來仍相當不規矩，表現好壞
難以預計，宜腳不宜膽。「荷蘭風
車」今季狀態長期呈勇，唯獨性能必
須要跑快地才能交出最佳水準，要因
應屆時場地狀況作取捨。

第三班、一○○○米。
「實力飛駒」五戰同程未

甩過Q，一紙賽績固然漂亮，再者不
止一次造出超快段速一放迄終，水準
更是了不起，早熟血統此刻正處高峰
期，每一戰都不會保留。「威先生」
前仗同程已有復甦走勢，上次轉爭盲
門路程千二米，表現失準不妨抹掉，
如今折返三捷強項又要持不同計法。
「滿堂紅」不怕休後戰，八月初開操
以來，做了五個大閘才跑今場，狀態
早已升火待發。「你知我心」同程四
戰冇W有 P，相隔兩年再回到此強
項，還要轉來三班戰線，豈能忽視。

第三班、一二○○米。
「嫡愛寶」初跑谷草急彎

窄場，之前並冇渡江試閘考察，性能
雖打了問號，惟觀乎本身步法刁鑽靈
活，跑法能跟擅鬥，初步推斷應該難
不倒牠，質新馬目前尚有不少虛分在
手，哪怕接受挑戰。「四千金」上賽

先是起步失機，直路繼而受困遲發
力，拉士尚可扭轉劣勢追近，交出水
準猶勝前仗贏馬時，今戰如非重蹈覆
轍可補中。「享耆成」曾七勝三班同
程，老傢伙恃班底厚，回落此班力足
一戰。「肥仔」試準谷草性能，乘勇
相隔七日匆戰，決心用盡一時。

第四班、一○○○米。
「首映」連場直路賽強中

遇着強中手，未交代殊非實力不濟，
前速噴射段段有，來到彎多直路短的
谷草有充足回氣位，理應更可發揮所
長，起步搶出有胡叫。「問鼎高峰」
出自一條極早熟擅短途血統，初出小
試腳頭性質經已上名，表現符合預
期，汲取經驗繼續進步，可望進一步
增強威脅力。「競駿時代」來港前賽
績不弱，今季落到四班連番交出可觀
走勢，評分開始有承接力，轉爭千二
比對上場一千米更合步調，小心施回
馬槍。「大收成」實力平庸，揀牠主
因是目前狀態大勇。

第四班、一六五○米。
「事勝意」轉苗廄後直落

兩場入Q，逐漸摸到訓練竅門，慢熱
馬隨着實戰洗禮，此際狀態還在不斷
冒升中，今次以更佳狀態示人，有力
坐正。「紫電明珠」直落三場同程入
Q，中年馬近期狀態正處於巔峰水平，
復課仍有拍跳彈細閘程序，擺出一副
用盡一時的意圖。「馬飛龍」上賽退
出只屬小問題，復課勝出試閘走勢清
風送爽，予人朝氣蓬勃模樣，四班上
風馬豈容輕視。T腳「開心健康」。

第四班、一二○○米。
「君子精神」前仗贏谷草

一千米後勁如飛，尾八百締造時間猶

見犀利；上次轉爭直路賽碰釘，沒有
轉彎回氣位似乎稍打折扣，今場折返
谷草兼增程千二米，以兩線血統皆有
氣量遺傳，一樣難不到牠。「綠茵風
采」剛仗季內復出憑新鮮感於一千米
入Q，如非碰上超級馬「翩翩」，頭
馬已可手到拿來，如今強手遠去並重
返最合步調的千二米，機會輪到擔
正。「育馬妙星」新勝猶勇，仍屬三
甲對象。「歡悅星」近兩仗在同程獲
得一冠一季軍，今仗續由人馬合拍的
柏寶操刀，可繼續兼顧。

第四班、一六五○米。
「騂龍」以血統計，同母

馬性能均以父系為依歸，本身既與高
班廄侶「詠彩繽紛」源出一脈，近兩
場轉到一哩最佳射程，表現一次比一
次討好，進步幅度極為顯著，交回上
場彈甩贏水準，沿留四班依然難尋對
手。「奇真」四班亦屬上風馬角色，
只是上場完全埋唔到前駒身，質素存
在頗大分野，入Q當贏。「騏名燈」
近況開始有起色，谷草一哩擁半數上
名基數，配腳必揀。「肇慶威威」減
分多逐漸呈現承接力，可作配腳。

第三班、一六五○米。
「美麗鉅星」（圖7號）

前仗早段勒避失位，上賽則末段斜跑
誤戎機，一連兩場同程頸位飲恨純屬
失運，今戰如有番一次好際遇，補中
不難。「爪皇烈焰」上場遇到偏差極
嚴重的外疊場地，仍可克服地利追得
虎虎有威，交出表現毫不失禮，不妨
再俾機會。「牛精叻仔」目前性能轉
趨均速，季內出賽四次，失去新鮮感
後現回到一哩實在事不宜遲，機會重
新樂觀。「騰煌」上場轉彎抄出最外
疊發力，取勝難度甚高，當銳路程專
家，爭勝機會自難輕視。

第二班、一八○○米。
「瑰麗傳奇」名氣響噹噹

自購馬，改投方廄後搞掂情緒問題，
今季卒展現出真面目，以上賽贏同程
的輕鬆過程，沿留二班依然難尋對
手。「包裝騎士」連贏兩場同程既快
且韌，遲熟「匠心獨運」子嗣今季真
正步入大熟期，展望好開還會有排
好，升班亦難低估分量。「勁趣」上
場雖完全埋唔到「瑰麗傳奇」身，但
本身自從轉到谷草發展後還未甩過
Q，表現持續一股越戰越強勢頭，配腳
必揀。「精氣神」上場沿途被頂外
疊，純輸形勢而已，今次檔位內移，
不妨再俾機會。

第一場、第五班、一六五○米。
「辣得寶」季內兩次上名俱在谷中
同程錄得，遲熟馬減分落到最低班

後終於搵到出路，復課拍閘又出草地快試已見磨利槍頭，勇
熟程度亦突飛猛進，今場莫雷拉棄同場「齊齊健康」及「樂
家將」而就之必有見地，今次已屆出頭時。「活潑飛揚」上
季在徐廄表現平平無奇，減分已多下今季卻轉投告達理馬房
發展，上次谷戰走勢已見山雨欲來，試準後今次立即換上蘇
兆輝加強配搭，提防在低位作出反彈。
第二場、第三班、一○○○米。「實力飛駒」在港服役以
來五戰谷草一千米取得三冠兩亞，季內初
出一役配見習生在三班奏凱，證明本身仍
有進步空間，今場再戰首本路程，賽前贏
好泥閘而臨，狀態仍勇，配上布文執韁大
有機會連捷。「電子群英」至今五次渡江
得兩冠一亞，季內已經有兩場熱身準備，
今次棄千二米縮程有利貫注，沿用潘頓排
黃金一檔起步，有力介入戰團。

第三場、第三班、一二○○米。
「一馬當先」最近一仗由莫艾誠披
甲，因為馬兒在閘內急躁不安，起

步反應普通下，最後只得第六名，輸給頭馬「翡翠紅星」四
個半身位，翻查「一馬當先」上季尾曾於此程贏過「威威寶
貝」及「有心人」，今仗如出閘順利便隨時還我本色。
第五場、第四班、一六五○米。「千真萬確」上季曾贏谷
草一哩，也是在國際騎師錦標賽場合，由日本騎師戶崎圭太
鬥到與莫雅的「開心健康」獲平頭冠軍，前駒埋門狀態漸入
佳境，今次再安排在此錦標列陣，一年一度燕歸來之馬。
第八場、第三班、一六五○米。「牛精叻仔」由沙田一千
米到谷草一哩均有贏馬紀錄，但從
近兩季的走勢所見，性能經已偏向
於中距離發展較合，最近兩場頭馬
均是贏谷草一哩，配合現時返回三
班角逐形勢有利，已有重振雄風本
錢，今次抽得杜滿萊替牠執韁，料
可跑出最佳水準爭勝。

第二場、第三班、一○○○米。
「實力飛駒」至今已五戰此程，共
獲三冠兩亞全入Q佳績，當中上賽

季內首戰，負一二○磅下一放到底輕勝而返，拚後再試大閘
磨利槍頭，今場磅位與剛役差不多，再贏機會濃。「威先
生」性能獨沽一味谷草一千米，已累積三勝兩位，看今季練
者未有替牠急於爭功，五戰中四度角逐不太合跑路程，只有
一次跑同程，以後上姿態攻入接近的第六名，今次有輕磅優
勢，有力左右大局。「電子群英」上兩季於田草及谷草短途
共得三贏五位，多以中置型後上跑法制敵，而放鳶戰術亦曾
取得一季軍，經一段長日子休養生息，今季作閹後及傷癒復
出，上賽更於谷草千二排劣檔，以放頭戰術跑近，健康及狀
態俱佳，熱身足夠後，提防今次郁手。「得利多」今季初出
終在四班窄場千二米開齋，
亞季軍「中華壹號」及「育
馬妙星」再出亦有贏有位；
其後升上三班再得一亞兩第
五，現縮爭一千米以其擅追
跑法，於今組甚多領放馬料
會賺到點步速形勢，隨時後
追作出突擊。

